
Itz bin i da u blybe da 

Weis o nid, wo dass ig jitz no söll häre gah 

Drum blyb i da es gfaut mer da 

Drum blyb i da i wott nid gah 

Drum blyb i da, genau hie won i stah 

Drum blyb i da, da won i stah 

 

Du bisch o da bisch geng no da 

Du weisch o nid, wo du jitz no söllsch häre gah 

Drum blyb doch da chasch no nid gah 

I lueg di aa i cha’s nid la 

Du, du bisch da u i, i bi da 

Zäme sy mer da  

Weimer nid zäme gah  ja, zäme gah …  

 

I bi no da bi geng no da 

Weiss ganz genau, wohäre dass ig itz wett gah 

Aber i bi da bi geng no da 

Wett mit dir gah,  chum la nis gah  

I, i bi da,  du weisch uf was i stah 

ja i bi da,  weisch uf was i stah  

Du bisch no da bisch geng no da 

Du weisch doch itz, dass i so total uf di stah 

Drum blyb doch da chasch no nid gah 

U luegsch mi aa chasch es nid la 

Du, du bisch da u ig i bi da 

Zäme sy mer da  

Weimer nid zäme gah ja, zäme gah … 
 


